
90

E se sentiva insemme ûn gran fracasso

De sæte e de gragnêua ch’ô ô l’insordiva,

E ô fô continuo che façeiva ô passo

De chi da poppa a prôa in sciù e in zù corriva,

E de chi camminava zù da basso

Pallido e spaventôu in çà e in là pe-a stiva,

E e giastemme di tristi e i centi e i voti

E i ûrli di ciù timidi e divoti.

Quanto veddeivi poi de quella trista

Scena e tremenda solo ô se veddeiva

A-ô vivo ciæo di lampi e a quella vista

Pe orrô e spavento ô chêu ô ve se strenzeiva;

D’ogni aggiûtto de l’arte ormai sprovvista

Veddeivi a povea nave, ch’a pendeiva

Sorve ûn abisso ampio e profondo, drento

Do quæ a paiva affondâse ogni momento.

Rondezzâ zà veddeivi intorno a tûtto

L’equipaggio audaçiosa a morte e franca,

E ne-ô mâ comme inciostro neigro e brûtto

E ammacciôu in çà e in là de sciûmma gianca

Un drappo tetro, ûn apparato a lûtto,

E ne-a strêuppa di squali no mai stanca

De vagâ a-ô barco in gio tante ambulanti

Seportûe spalancæ pe-i naufraganti.


93

E pe restrenze a trista descrizion

Pe tutto quello giorno e a nêutte appresso

No s’aquetava ô mâ, nè l’apprenscion;

E a-ô terzo giorno s’accresceiva ô stesso

Stato d’angoscia e de tribulazion;

L’ûrto di maôxi ô l’ëa ciù forte e spesso,

I troîn ciù fragorosi, e ciù frequenti

E fûriose ëan e raffeghe di venti.














[image: ]

[image: ]

Estræto da "https://lij.wikisource.org/w/index.php?title=Pagina:A.Colombiade.Pedevilla.1870.pdf/668&oldid=41002"


				
			

			
			

		
		
		  
  	
  		 
 
  		
  				Ùrtima modìfica a-i 9 zen 2022, a-e ôe 19:03
  		
  		 
 
  	

  
	
			
			
	    Léngoe

	    
	        

	        

	        'Sta pàgina chi a no l'é disponìbile in âtre léngoe.

	    
	
	[image: Wikivivàgna]



				 Sta pàgina chi a l'é stæta cangiâ l'ùrtima vòtta o 9 zen 2022 a-e 19:03.
	O contegnûo o l'é disponìbile in sciâ bâze da licénsa CC BY-SA 4.0, se o no l'é diversaménte specificòu.



				Polìtica in scî dæti privæ
	Informaçioìn in sce Wikivivàgna
	Averténse
	Codice di condotta
	Svilupatoî
	Statìstiche
	Diciaraçión in scî cookie
	Condiçioìn d'Ûzo
	Desktop



			

		
			








